
ప్రధమాశ్వాసము





వివిధజనస్వాంత లగువారకాంతలును నిరంతరపరిణతబహువిధప్రహరణవ్రణకిణగణకాఠిన్యఖండిత కంకటా పేక్షవక్షోవిభాగజోఘుష్యమాణశౌర్యసాహసోద్భటు లగుభటులును యథోచితప్రదేశవర్తు లగుచుం గొలువ వేత్రహస్త జనసనామాఖ్యానసందర్శితసామంతకుమారులసేవలు కటాక్ష హాసభాషణాదులనాదరింపుచుగీత వాద్యతాళానువర్తి నర్తకీనర్తన ప్రవర్తనంబు లవధరింపుచు ననేకవిధ రాజ్యకార్యవినియుక్తులైనయధికార పురుషులవిన్నపంబు లాలింపుచు వందిబృందపఠ్యమానబిరుదావళి ప్రబంధబంధురశబ్దార్థ చమత్కా రంబులు పరికింపుచు నొడ్డోలగం బైకూర్చుండి కావ్యప్రసంగవశంబున.  11



  సీ. శోభితాపస్తంభసూత్రు గౌతమగోత్రు

                   సుచరిత్రుఁ బింగళిసూరసుకవి 

      పౌత్రు నన్నపపతి భావన దౌహిత్రు

                   నమరధీనిధికి నబ్బమకుఁ బుత్త్రు 

      ననుజున్ములైనట్టియమరన యెఱ్ఱనా

                   ర్యులు భక్తి సేయంగ నలరువాని 

      సత్కావ్యరచనావిశారదుండగు వాని .

                   సూరన నామవిశ్రుతుని నన్నుఁ  



  ఆ. బ్రియము సంధిలంగఁ బిలిపించి బహువస్త్ర

      భూషణాధిదానములఁ గరంబు 

      సంతసం బొనర్చి యెంతయు గారవ 

      మెసఁగ మధుర ఫణితి నిట్టు లనియె. 12

		 ఈ పేజీలో చివరి మార్పు 16 మార్చి 2019న 14:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

